
EFNI:  Skólahúsið á Raufarhöfn

Ágætu fulltrúar í Fjölskylduráði.

Ég get ekki lengur orða bundist vegna ástandsins á skólahúsnæðinu á Raufarhöfn og finn mig þess 
vegna knúna til að senda ykkur bréf til að vekja athygli ykkar á því þó ég viti að allir séu nokkuð 
meðvitaðir um ástandið.

Í fyrra kom fulltrúi frá Vinnueftirlitinu sem gerði alvarlegar athugasemdir við norðurvegginn vegna 
áratuga langra rakaskemmda.  Gerð var áætlun um úrbætur og 1.ágúst 2021 var dagsetning sem 
miðað var við að úrbætur hefðu átt sér stað.  Því er ekki enn að heilsa og ég veit ekki hvernig staðan 
á þessari úrbótaáætlun er núna en veit þó að ef sveitarfélagið aðhefst ekkert í þessu, verður 
dagsektum beitt.  Það er þó ekki einungis norðurveggurinn sem lekur, heldur einnig gluggar í 
kennslustofu á suðurvegg og líka á skrifstofu skólastjóra og kaffistofu starfsfólks á vesturhlið.

Það er ef til vill ekki aðalmálið.  Aðalmálið í þessu er vinnuaðstaða nemenda og starfsfólks og varðar 
heilsu og aðbúnað en ekki síst ásýnd og vinnuumhverfi.  Þegar rignir (eins og gerði duglega 
sl.þriðjudag) fyllast gangarnir og gluggarnir af vatni.  Veggirnir eru orðnir svo ljótir og illa farnir að 
ekki er lengur hægt að hengja á þá verk nemenda, því þau eyðileggjast í næstu rigningu. 

Í reglugerð um gerð og búnað  um gerð og búnað grunnskólahúsnæðis og skólalóða segir í 3.grein:

„Húsnæði og skólalóðir skulu uppfylla kröfur laga nr. 91/2008 um grunnskóla, 
reglugerðar þessarar, aðalnámskrár grunnskóla og laga nr. 46/1980 um aðbúnað, 
hollustu og öryggi á vinnustöðum. Einnig ber að uppfylla kröfur heilbrigðis- og 
byggingaryfirvalda til slíkra mannvirkja. Húsnæði, skólalóð og allur aðbúnaður þarf að 
vera þannig úr garði gerður að unnt sé að ná markmiðum laga um grunnskóla og 
aðalnámskrá grunnskóla. Er þar sérstaklega átt við að nemendum og starfsfólki skóla sé 
tryggt öruggt og heilsusamlegt vinnuumhverfi sem skapar öryggi og vellíðan þeirra svo 
sem varðandi hentugan húsbúnað, hljóðvist og lýsingu, fjölbreytni í náms- og leikaðstöðu 
og annan búnað.“

Mér sem skólastjóra er algjörlega misboðið að bjóða nemendum og starfsfólki upp á slíkar 
aðstæður eins og myndirnar sem eru hér meðfylgjandi sýna.  Ég hef þá trú að það umhverfi 
sem fólk býr við, hefur áhrif á sjálfsmynd þess og það er síður en svo uppbyggjandi að búa við 



aðstæður sem þessar, allra síst fyrir börn.  Spurningin er þessi:  Er það svona umhverfi sem við 
viljum búa börnunum okkar?

Ég biðla því til Fjölskylduráðs að aðstoða mig með því að beita sér fyrir því að úr þessum 
bráðavanda verði bætt hið allra snarasta.   

Með vinsemd og virðingu,

Hrund Ásgeirsdóttir
Skólastjóri Grunnskóla Raufarhafnar og Öxarfjarðarskóla

